Тәкаппарлық

                Вениямин Франклин деген даңқты білім иесі, Америка жұртының кісісі, он сегіздегі жас күнінде, Медера деген қаланың бір қарт адамына қонақ болып, шығар уақытта қарт ішкергі бір есіктен шығарып салуға алып келіпті. Франклин бұл кісіге сөйлесе келе жатып, алдында не барын аңғармай, есікке жақындағанда қарт дауыстапты:

             - Еңкей, енкей - деп.

             Сүйдегенше болмай, есік аласа екен, маңдайшасына Франклин маңдайымен тарс ете түсіпті. Сонда қарт күліп айтты дейді:

             - Бұл кішкентай реніш сізге екіншіде ақыл болар; ұмытпағайсың, сен жассың, өмірің алдыңда, басыңды тым жоғары ұстамай, төмен иіңкіреп жүрсең, мұнанда артық неше соққылардан құтыларсың.

            Бұл сөзді Франклин сексен жасқа келгенше ұмытпай, әрдайым айтушы еді:

- Сол қарттың ақылы маған көп пайда болды; және көзіммен көрдім: басын жоғары көтерген тәкаппарлардың нешеуінін, әлек болғанын - деп.
Алтынсарин Ыбырай

Таза бұлақ: Өлеңдер,әңгімелер,хаттар,очерктер.

-Алматы: Жазушы,1988-320бет 
Курс тақырыбы: 
«PISA халықаралық зерттеуін жүргізу аясында оқушылардың 

функционалдық оқу сауатылығын арттыру»  өздік жұмысы 
Ыбырай Алтынсариннің 

«Тәкаппарлық»

(мәтінінен PISA тапсырмаларын құрастыру)
Орындаған: Алматы облысы,  Жамбыл ауданы,
«Мыңбаев ауылындағы орта мектеп мектепке 

                                                         дейінгі шағын орталығымен» мемлекеттік 

                                                           мекемесінің қазақ тілі мен әдебиет пәні мұғалімі 
Айдаболова  Раушан Убайдуллақызы 
PISA бағдарламасы бойынша тапсырмалар:
      1. Америка жұртының даңқты білім иесі, Вениамин Франклин  жас күнінде, не себепті Медера қаласына  келді деп ойлайсыздар? 
А) Бір қарт адамға қонақ болып келді.
В) Қарттың немересі болатын

С) Қартты қарттар күнімен құттықтайын деген мақсатпен

D) Қарт көмекке шақырған еді

Е) Америкаға қонақ болып келді.
2. Франклин мен  қарт  сөйлесіп  келе жатады, сол кезде Франклинге қарттың ескерткен сөзін мәтінге сүйене отырып себебін табыңыз.
А) Ұмытпағайсың, сен жассың
В) Бұл кішкентай реніш сізге екіншіде ақыл болар; ұмытпағайсың, сен жассың, өмірің алдыңда, басыңды тым жоғары ұстамай, төмен иіңкіреп жүрсең, мұнанда артық неше соққылардан құтыларсың.
С) Өмірің алдыңда, басыңды тым жоғары ұстама
D) Басыңды тым жоғары ұстамай, төмен иіңкіреп жүр
3. Мәтінде қарт шал  Вениямин Франклинге айтқан кеңесін дұрыс деп ойлайсыз ба?
А) Иә, дұрыс, өйткені кішіпейіл болу керек
В) Жоқ, еңкейген сайын басыну көбейеді.

С) Иә, себебі ол қария.

D) Жоқ, келіспеймін.

Е) Жоқ, әркімнің сөзін тыңдамай, алған беттен таймау керек.
4. Тәкаппарлық әңгімесінде В.Фраклин неліктен қарттың сөзін жерге тастамай сексен жасқа дейін есіне алып отырған?

5. Әңгіменің идеясы неде деп ойлайсыз?
__________________________________________________________________________________________________________________________________________________________________________________________________________________________________________________________________________________________________________________________________________________________________________________
